
I O‘SMIRLARDA KOPING XULQ 
SHAKLLANISHINING OTA-ONA VA FARZAND 
MUNOSABATLARIGA BOG‘LIQLIGI

Yarmatova Sanobar Jurayevna
Aniq va ijtimoiy fanlar universiteti magistranti

Annotatsiya: Ushbu maqolada o‘smirlarda koping xulq (stressni yengish strategiyalari) shakllanishiga ota-ona va 
farzand munosabatlarining ta’siri psixologik nuqtai nazardan tahlil qilinadi. Oilaviy qo‘llab-quvvatlash, munosabatlarning 
emosional sifati, tarbiya uslublari hamda ota-onaning nazorati o‘smirning stressga qarshi moslashuv jarayonini belgilovchi 
yetakchi omil sifatida izohlangan. Maqola Lazarus va Folkman, Bowlby, Baumrind va Patterson tomonidan ishlab chiqilgan 
zamonaviy psixologik nazariyalar asosida tayyorlangan.

Kalit so‘zlar: koping xulq, oilaviy munosabatlar, o‘smirlik, stress, emosional qo‘llab-quvvatlash.
Abstract: This article examines how parent–child relationships influence the development of coping behavior (stress 
management strategies) in adolescents. Family support, emotional climate, parenting styles and parental control are 
analyzed as major predictors of psychological resilience and adaptive coping. The article is grounded in contemporary 
theories by Lazarus & Folkman, Bowlby, Baumrind and Patterson.

Key words: coping behavior, family relationships, adolescence, stress, emotional support.
Аннотация: В данной статье рассматривается влияние взаимоотношений родителей и подростков на 
формирование копинга (стратегий преодоления стресса). Анализируются эмоциональная поддержка семьи, 
качество общения, стили воспитания и уровень контроля родителей как ключевые предикторы стрессоустойчивости 
и психологической адаптации подростков. Материал подготовлен на основе современных психологических 
концепций Лазаруса и Фолкмана, Боулби, Баумринд и Паттерсона.

Ключевые слова: копинг-поведение, семейные отношения, подростковый возраст, стресс, эмоциональная 
поддержка.

K I R I S H
O‘smirlik davri psixologik jihatdan eng murakkab bosqichlardan biri bo‘lib, bu jarayonda shaxsning stress 

holatlariga moslashuvi, o‘zini boshqarish va emotsional barqarorlikni shakllantirish jarayonlari faol kechadi. 
Stressni yengish strategiyalari — ya’ni koping xulq — o‘smirning turli hayotiy vaziyatlarda muammoga qanday 
munosabat bildirishini belgilovchi psixologik mexanizm hisoblanadi. Koping strategiyalari Lazarus va Folkman 
tomonidan ikki ko‘rinishda tasniflangan: muammoga yo‘naltirilgan va emotsiyaga yo‘naltirilgan koping. 
O‘smirning qaysi strategiyani tanlashi avvalo oiladagi munosabatlar xarakteriga bog‘liq.

Asosiy qism
Ota-ona va farzand munosabatlarining sifati koping mexanizmlarini shakllantiruvchi asosiy ijtimoiy omil 

sifatida ko‘riladi. Bowlby tomonidan ishlab chiqilgan bog‘lanish nazariyasiga ko‘ra, bolalikdan boshlab ota-ona 
bilan shakllangan xavfsiz bog‘lanish o‘smirning stress vaziyatlarida o‘zini ishonchli his etishiga, his-tuyg‘ularini 
boshqarishga va konstruktiv koping strategiyalarini qo‘llashga yordam beradi. Aksincha, xavfli yoki beqaror 
bog‘lanish o‘smirda qochish, agressiya, mas’uliyatdan qochish kabi destruktiv koping xulqini shakllantiradi.

Oila ichidagi emotsional muhit ham koping shakllanishida hal qiluvchi rol o‘ynaydi. Tadqiqotlar shuni 
ko‘rsatadiki, emotsional qo‘llab-quvvatlovchi, tinglash va tushunishga asoslangan muloqot mavjud bo‘lgan 
oilalarda o‘smirlar ko‘proq muammoga yo‘naltirilgan koping strategiyalarini qo‘llashga moyildir. Bunday oilalarda 
bolalar o‘z muammolarini ochiq muhokama qilishi, yordam izlashdan cho‘chimay harakat qilishi va stressli 
holatni adekvat baholashni o‘rganadi.

Baumrindning tarbiya uslublari nazariyasiga ko‘ra, demokratik tarbiya uslubi eng maqbul natijalarni 
beradi. Ushbu uslubda ota-ona tomonidan qo‘yilgan me’yorlar bilan birga, farzandning mustaqilligi, fikrlashi 
va emosional ehtiyojlari hisobga olinadi. Bunday oilalarda o‘smirlar konstruktiv koping, ya’ni muammoni tahlil 

Iqilish, rejalashtirish, ijtimoiy yordam izlash kabi strategiyalarni faol qo‘llaydi. Qat’iy tarbiya uslubida esa o‘smirlar 

ko‘proq qochish, yashirish, agressiv reaksiya kabi moslashuvsiz koping turlariga murojaat qiladi.
Oila tizimi nazariyasiga (Patterson) ko‘ra, oiladagi nizolar, o‘zaro hurmatsizlik, haddan tashqari talabchanlik 

yoki befarqlik o‘smirlarda disfunktsional kopingning shakllanishiga sabab bo‘ladi. Bu holat o‘smirning emotsional 
beqarorligi, impulsiv qarorlar qabul qilishi, o‘zini izolyatsiya qilish yoki salbiy odatlarga moyilligi bilan ifodalanadi. 
Aksincha, qo‘llab-quvvatlovchi, iliq emotsional muhitga ega bo‘lgan oilalarda o‘smirning moslashuvchanligi 
yuqori bo‘lib, stressga qarshi kurashish jarayonida ijobiy strategiyalar ustun bo‘ladi.

X U L O S A
Empirik tadqiqotlar shuni ko‘rsatadiki, ota-onaning muloqotga ochiqligi, farzandning fikrini hurmat qilishi, 

hissiy ehtiyojlarini inobatga olishi o‘smirning psixologik farovonligini sezilarli darajada oshiradi. O‘g‘il bolalar 
ko‘proq muammoga yo‘naltirilgan kopingdan foydalanishi aniqlangan bo‘lsa, qizlarda emotsional yordam izlash 
va emotsionallikni boshqarishga yo‘naltirilgan koping strategiyalari ustunlik qiladi. Shuningdek, temperament 
xususiyatlari ham kopingga ta’sir etadi: masalan, sangvinik va flegmatik o‘smirlar muvozanatli vaziyat tahliliga 
moyilroq bo‘lsa, xoleriklar emotsional reaksiyani kuchaytiruvchi koping turlariga og‘ishi mumkin.

Shu bois, ota-ona va farzand munosabatlarini sog‘lomlashtirish, o‘zaro tushunishni kuchaytirish, tinglash 
ko‘nikmalarini rivojlantirish, emotsional qo‘llab-quvvatlash madaniyatini shakllantirish — o‘smirlarning psixologik 
barqarorligi va ijtimoiy moslashuvchanligini ta’minlashning eng muhim shartlaridan biri hisoblanadi.

